
GOUVÈNÈ CUOMO ANONSE NOUVO VIS-PREZIDAN EGZEKITIF POU PWOGRAM START-UP NY 

 

Leslie Whatley Pral Alatèt Nouvo Pwogram ki Deziyen pou Atire Biznis epi Kreye Djòb 

 

Jodi a, Gouvènè Andrew M. Cuomo te anonse Leslie Whatley jwenn nominasyon li kòm Vis-Prezidan 

Egzekitif pou pwogram START-UP NY. Nominasyon li ap pran avantaj sou pwogrè ki fèt nan egzekisyon 

premye pwogram sa a Gouvènè Cuomo kreye pou lanse ekonomi Pati Nò a Eta a pou atire biznis, atire 

nouvo envestisman sektè prive a epi kreye djòb. 

 

Gouvènè Cuomo di konsa, “START-UP NY se pwogram ekonomik ki pi dinamik New York anplwaye nan 

anpil ane pou atire biznis, nouvo antrepriz ak nouvo envestisman ki sòti tout kote nan lemonn epi mwen 

kontan pou akeyi Leslie Whatley nan ekip START-UP. Espètiz Leslie nan byen imobilye ak devlopman 

biznis pral enpòtan pou egzekite pwogram devlopman ekonomik sa a k ap chanje jwèt la pandan n ap 

kòmanse pote nouvo biznis epi kreye nouvo djòb avèk nouvo zòn san taks toupatou nan eta nou an.” 

 

Kòm Vis-Prezidan Egzekitif, Madam Whatley pral travay avèk Empire State Development (ESD) ak lòt 

enstitisyon ak òganizasyon piblik ak prive pou kontwole ak jere tout aspè pwogram Start-Up NY. Sa gen 

ladan devlopman ak aplikasyon apeprè 120 milyon pye kare zòn san taks ki asosye avèk SUNY, CUNY, 

kanpis kolèj kominotè ak prive. Madam Whatley pral travay nan SUNY Research Foundation, men se ESD 

ki pral responsab pou mwatye salè li chak ane. 

 

Byen bonè nan ane sa a, Gouvènè Cuomo te anonse pwogram START-UP NY pral atire biznis prive ak 

envestisman sosyete nan kanpis yo ki nan Eta a lè li ofri yo opòtinite pou opere san taks pandan y ap 

asosye tou avèk enstitisyon edikasyon klas mondyal nan New York. 

 

Madam Whatley di konsa, “Mwen kontan anpil pou pran nouvo wòl sa a, epi pou asosye avèk ESD ak bon 

jan kamarad nou yo nan enstitisyon akademik New York pou chanje fason nou fè biznis isit la nan Eta New 

York. Gras ak vizyon Gouvènè Cuomo ak objektif li sou kreyasyon djòb, n ap jwenn resous Eta New York 

genyen nan kolèj ak inivèsite nou yo pou sipòte kwasans ekonomik nan eta a, epi nan Pati Nò sitou. Mwen 

gen yon lonè pou patisipe nan pwogram sa a ki pral sèvi san dout kòm yon modèl toupatou nan peyi a.” 

Madam Whatley te reyalize yon bon karyè nan Byen Imobilye anvan li te antre nan Eta New York kòm 

Vis-Prezidan Egzekitif Pwogram Start-Up NY. Pa twò lontan, li t ap sèvi kòm Responsab Entènasyonal 

Real Estate nan Morgan Stanley. Anvan li te Responsab Entènasyonal Corporate Real Estate nan 

JPMorgan Chase, epi byen bonè nan karyè li te okipe pòs responsablite nan ekip GM’s Real Estate. Li te 

sèvi kòm Prezidan Konsèy CoreNet Global, asosyasyon entènasyonal byen imobilye, epi li se yon manm 

Konsèy Egzekitif NYU Schack Institute of Real Estate pou kounye a. Madam Whatley te resevwa Metriz li 

nan Biznis nan University of Michigan ak Metriz li nan Byen Imobilye Sosyete nan CoreNet Global.  

